OUR
FUTURE
MEMORY

DECLARACION PA DERECHO DIGITAL PA
PROTECCION DI INSTITUCIONNAN DI MEMORIA
ONLINE

Obhetivo

Cu e reconocemento di e balor publico ireemplasabel di biblioteca, archivo
y museo (referi despues como “institucionnan di memoria”), e documento aki
ta describi e actividadnan esencial riba tereno di archiva, preserva y accesa
coleccion cu mester di proteccion y sosten den e mundo actual digital. E
firmantenan di e documento aki ta haci hunto un yamada na esnan cu ta
traha riba maneho (beleidsmakers) y comunidadnan pa sigura cu
institucionnan di memoria online ta keda mantene e mesun derecho y
responsabilidadnan cu nan semper tabata tin offline.

Antecedente

Institucionnan di memoria ta sostene comunidadnan door di preserva 'y duna
acceso a largo plaso na e conocemento cultural, artistico y cientifico cu ta
forma nos herencia intelectual colectivo. Institucionnan di memoria ta yuda
individuonan tambe cu busca, obtene y comparti informacion door di
democratisa acceso y permiti tur hende—sin importa nan nivel di entrada of
localidad fisico—pa educa nan mes y participa den e bida publico. Autor,
investigador, periodista y otro creadornan ta depende riba acceso digital di
biblioteca, archivo y coleccionnan di museo, pasobra e institucionnan aki di
memoria ta warda y haci disponibel recursonan sin importa di viabilidadnan
comercial. Futuro generacionnan ta depende riba institucionnan di memoria
pa acceso di materialnan mas bieu y cu ta dificil pa haya, pa forma e base
pa trabounan creativo y comprendemento cientifico.

E beneficionan publico esencial aki ta posibel pasobra institucionnan di
memoria historicamente tabata tin e discrecion y capacidad pa colecta,
preserva y duna acceso controla na buki y otro recursonan esencial.

Desafortunadamente, e actividadnan aki ta bira mas insigur den e mundo
actual digitalmente conecta. Di un banda, un gran parti di informacion rond
mundo ta keda sin digitalisa den formatonan fisico y asina inaccesibel pa
esnan sin recurso y tempo pa biaha. Di otro banda, hopi material cu ta
accesibel online den formato digital, ta cera tras di plataformanan comercial
cu ta restringi institucionnan di memoria indebidamente den nan mision
di servicio publico. E situacion aki ta laga institucionnan di memoria cu
menos maneranan practico pa colecta, preserva, y pone materialnan
disponibel pa futuro generacionnan.

Principionan

Simplemente bisa, e derecho y responsabilidad cu institucionnan di memoria
semper a aplica offline, tambe mester ta proteha online. Pa logra e meta aki,
biblioteca, archivo y museo mester tin derechonan legal y habilidad practico

pa:

e Colecta materialnan den forma digital, sea pa medio di digitalisacion
di coleccion fisico, of door di compra riba mercado habri of otro manera
legal;

¢ Preserva material digital, y unda ta necesario drecha, ‘back up’ of
adapta nan, pa sigura nan existencia y disponibilidad a largo plaso;

¢ Provee acceso controla di material digital pa tecnicanan avansa di
investigacion y pa encontra e cliente unda e ta—online;

e Coopera cu otro institucion di memoria, door di comparti y trasferi
coleccion digital, pa asina yuda preserva y tin acceso.

Pa institucionan di memoria realisa nan potencial completo den e mundo
digital actual, nan no por ta someti na peso indebido of contractnan cu ta
stroba nan esfuerso pa colecta y conserva. Mester proteha e institucionnan
contra destruccionnan di atake financiero y restriccion operacional.

Nos, e firmantenan, ta haci un yamada na esnan cu ta traha riba maneho
(beleidsmakers) mundialmente pa sigura e rol publico esencial di biblioteca,
archivo y museo, y pa adopta e principionan caminda ta posibel den ley local,
regional y internacional.

Firma e Declaracion

E Declaracion por wordo aproba pa gobierno, institucionnan di memoria y
otro organisacion cu interes publico sigui pa un proceso di verificacion. Si bo
ta interesa pa firma e declaracion, of haya mas informacion, for fabor tuma
contact cu nos: campaigns@internetarchive.eu.

Nomber Institucion

Firma Fecha

